
 The growth and ripening of a fruit with 

 The growth and ripening of eeman 



 Aasmaan se baarish –”Wahi 
ilahi ka paani.” 

 Jab tak Aap s.a.w nahi aae 
thay, logon ke andar kya 
khair chhupi hui hai, ye pata 
nahi tha. 

 Aur is wahi ki baarish se 
logon ke andar ki khair pata 
hui. 

 Aaj bhi hum dekhein toh 
insaanon main bohot khair 
hoti hai. 

 Jab tak ke hum koi kaam 
shuru nahi karte, tab tak 
humein pata nahi hota ke 
hamaare andar kya kuch 
karne  ki capacity hai. 



 Baarish har jagah hoti hai, 
faslein kahaan ugti hain? 
Jahaan zameen zarkhez 
hoti hai. 

 Quran ki baarish har dil ke 
andar jaati hai. Lekin 
eemaan aur amal ke paudhe 
wahin ughte hain jahaan 
andar koi khair hoti hai. 

 Aaj kuch log seedhi raah 
par nahi dikhte par ek baar 
agar Quran (wahi ka paani) 
pohonche un tak, toh 
wahaan eemaan ki faslein 
ugengi. 



 Daane (grains) kis tarah 
apne upar wazan 
bardaasht karte hain aur 
tarteeb maintain karte 
hain. 

 Isi tarah hamein bhi ek 
doosre ko bardasht karna 
chahye aur organised 
hokar kaam karna 
chahye.  

 Disorganised nahi hona 
hai hamein. 

 Apni wajah se kisi bhi 
system ko kharaab nahi 
karna chahye. 



 Khajoor ke jhaadh ko ek 
eemaan waale ki achhaai se 
compare kiya gaya hai (in 
the hadith, given below). 

 ۞  Narrated Ibn `Umar 
( ( :رضي الله عنه  
The Prophet ( ( صلى الله عليه وسلم said, “There 
is a tree among the trees 
which is similar to a Muslim 
(in goodness), and that is the 
date palm tree.” 
(Sahih al-Bukhari, Book of 
Food, Meals, Book 70, 
Hadith 77) 

 Khajoor ke bohot faaede bhi 
hote hain 
 



 Angoor ki bail kitni 
naazuk aur sensitive 
hoti hai, phir bhi bach 
jaati hai aur pak kar 
nikalti hai. 

 Isi tarah hamein bhi 
jamey rehna hai aur pak 
kar nikalna hai deen ki 
taaleem main.  



 Zaytoon jab pak kar 
nikalta hai toh bohot 
benefits deta hai. 
(health giving plant) 

 Isi tarah jab insaan ka 
eemaan pak kar nikalta 
hai aur phir wo tableegh 
karta hai toh woh bohot 
saaron ko faaeda 
pohonchata hai. 



 Anaar bahar se stone ki 
tarah par andar se bohot 
khoobsurat hota hai. 

 Isi tarah kuch insaan sakht 
lagte hain par andar se 
bohot soft hearted hote 
hain. 

 Ek mumin ko dekhe toh 
lagta hai ke apne rules 
main pakka lekin Allah ke 
muaamley main uska dil 
narm hota hai. 

 Anaar bahar ki sakhtiyan 
aur andar ki narmiyan 
sikhaata hai. 



 Ab Allah ki mohabbat ka seed 
dalgaya hamaare dilon main 
Quran se judh ke. 

 Ye seed ek dum darakht nahi 
banta. Eemaan ek dum nahi 
aata. 

 Eemaan mukhtalif raaston se 
hote hue pakta hai 

 Phir meethas aati hai. 

 Mushkilaat bohot aaingi par 
hamein us phal ki tarah 
darakht pe lagey rehna hai-> 
wahaan pakna hai->phir hi 
eemaan meetha hoga. 

  Aur phir eemaan ke different 
zaaike honge- deen ka kaam 
karne ke alag andaaz honge- 
koi josh se bolega, koi 
khoobsurti se, toh koi narmi 
se. In shaa Allah. 

 




